
3 Bekal Amar Ma’ruf Nahi Munkar

Jamaah jum’ah rahimakumullah

Alhamdulillah konjuk dateng ngarsanipun Allah ingkang taseh paring
nikmat iman, Islam lan karaharjan dateng kita sedaya. Sahingga saget kita
dadosaken sangu kangge nindaaken ketaqwaan kito. Amargi taqwa menika unsur
penentu hasilipun gesang ing dunyo saha samangke ing akhirat.

Sumangga ing kalodangan menika kito sareng-sareng ngupaya ambiji lan
ningali kahanan rohani kito sesarengan. Saktemene pagesangan rohaniyah den
upayaake kalian kinerja lahiriyah kito sedoyo. Meniko hukum umum ingkang
dumadi dateng manungso. Mboten perduli piyambake niku menopo kuli, anggoto
dewan kehormatan menopo anggoto perserikatan. Meniko sami mawon wonten
ngersanipun Alloh SWT, mugi-mugi kito sedoyo dipun paringi pitedah tumuju
margi ingkang dipun ridhani Allah SWT. Amiin

Jamaah jum’ah rahimakumullah.



Ngajak dateng kesaenan lan nebihi keawonan puniko dados tugas kito
umat Islam. Kito kedah saget ngajak awak kito piyambak, keluarga lan tiyang-
tiyang wonten ing lingkungan kito supados saget langkung sae malih. Malah,
wonten ancaman kangge tiyang ingkang mboten purun amar ma’ruf nahi

munkar. Kados ingkang dipun jelasaken wonten surat al Maidah ayat 78 lan 79.

“dilaknat wong-wong kafir bani isroil, mergo soko sifat-sifat kang metu soko lisane
nabi dawud lan nabi isa putrane maryam. Kang mengkono iku jalaran podho
bangkang lan jalaran anggone podho ngliwati wates. Dheweke iku ora podho
cegah cinegah soko tindak murang toto kang podho ditindakake, yekti olo temen
tumindak kang podho ditindakake.” (QS. Al Maidah:78-79)

Jamaah jum’ah ingkang dipun Rohmati Alloh.

Syekh Nawawi al Bantani wonten ing kitab ipun, Tafsir Munir ngendiko
bilih, amar ma’ruf nahi munkar puniko fardu kifayah. Amar ma’ruf nahi munkar
mboten angsal dipun laksanaaken, kejawi tiyang ingkang mangertosi keadaan lan
siasat bermasyarakat supados mboten tambah njerumusaken tiyang ingkang
diperintah utawi tiyang ingkang dipun larang tumindak doso. Sebab, saestunipun
tiyang bodho terkadang malah ngajak dateng perkawis ingkang bathil, lan
merintah dateng perkawis ingkang munkar, ngelarang perkawis ingkang ma’ruf.

Dipun sadari nopo mboten, nerapaken amar ma’ruf nahi munkar gampil
wonten batas-batas tertentu, ananging awrat sanget yen magepokan kaliyan
konteks bermasyarakat utawi setunggaling wilayah ingkang langkung luas. Milo
saking meniko, tiyang ingkang amar ma’ruf nahi munkar kedah mangertosi
dateng perkawis ingkang badhe dipun lampahi. Selajeng bekal nopo ingkang

kedah dipun persiapaken supados mboten salah lan keliru anggenipun



nindakaken amar ma’ruf nahi munkar. Sebab akhir-akhir niki kathah oknum
ingkang ngaku kepingin negakaken amar ma’ruf nahi munkar anangin kanthi
coro-coro ingkang mboten santun lan mengarah dateng kekerasan.

Ibnu Taimiyyah ngendiko bilih tiyang ingkang kepingin amar ma’ruf nahi
munkar puniko kedah anduweni 3 bekal, inggih puniko, ilmu, sifat lemah lembut
lan kesabaran. Ilmu kedah dipun tempataken ing awal sakderengipun
ngelampahi amar ma’ruf nahi munkar. Selajeng sifat lemah lembut naliko
ngeleksanaaken amar ma’ruf nahi munkar, lan sak lajengipun ingkang mboten
kalah penting ipun sikap sabar sak sampunipun amar ma’ruf nahi munkar.

Bekal ingkang ongko sepindah ingkang wajib dipun persiapaken sak
derengipun amar ma’ruf nahi munkar inggih puniko ilmu. Umar Bin Abdul Aziz

ngendiko,

“sopo wonge kang ngibadah marang Alloh SWT tanpo ilmu, mongko bakal dadeake
akeh kerusakan tinimbang dadekake akeh keapikan.”
Semanten ugi Mu’ad Bin Jabal ngendiko,

“ilmu iku pemimpine amal, lan amal iku ono ing sak burine ilmu.”
Milo saking meniko, tiyang muslim kedah ambekali pribadinipun kanthi ilmu

naliko nindakaken amar ma’ruf nahi munkar.

Jamaah jum’ah ingkang dipun Rohmati Alloh.

Bekal ingkang ongko Kkalih inggih puniko sifat lemah lembut naliko
nindakaken amar ma’ruf nahi munkar. kados dawuhipun Rasululloh SAW
ingkang dipun riwayataken Siti ‘Aisyah,

“saktemene lamun lemah lembut iku manggon ono ing suwijine barang, mongko

bakal terus dadi hiasan barang mau, lamun kelembutan iku ilang, mesti bakal

dadekake keawonan.”



Semanten ugi sabdonipu ingkang sanes, nasihat ingkang dipun tujuaken
dateng Siti ‘Aisyah,

“sak temene Alloh iku Moho lembut, Alloh tresno marang kelembutan lan bakal

maringi marang kelembutan kang ora diwenehake yen wong duweni sifat kasar.”

Jamaah jum’ah ingkang dipun Rohmati Alloh.

Bekal ingkang Kkaping tigo, inggih puniko sabar. Sak sampunipun
ngelampahi amar ma’ruf nahi munkar kedah wonten sikap sabar dateng sedoyo
gangguan. Syaikhul Islam ngendiko, “saben-saben wong kang kepingin ngelakoni
amar ma’ruf nahi munkar mesti bakal nompo rintangan. Milo soko iku yen ora
sabar malah dadekake kerusakan tinimbang dadeake kaapikan.”

Kados nasihat ipun Lukman dateng putranipun ingkang dipun abadiaken

wonten ing surat Lukman ayat 17:

“lan ajak-ajak o nglakoni kebecikan lan nyegah o ngelakoni kemunkaran lan
sabaro marang opo kang tumanduk ing awakmu. Saktemene kang ngono iku
perkoro kang diwajibake Alloh kanggo kowe.” (QS. Lukman : 17)

Milo saking meniko Alloh merintahaken dateng Rasul lan piyambakipun
dados pemimpin (imam) ing amar makruf nahi munkar kedah sabar, kados
ingkang dipun perintahaken dateng baginda Nabi Muhammad SAW. Malah
perintah puniko dipun sandingaken kaliyan tando kerasulanipun Nabi

Muhammad SAW. Hal puniko saget dipun tingali wonten surat al Mudatsir,

“hai wong kang kemulan, siro ngadeko lan elingo, lan nyebuto Maha Agung ing
Pengeran iro, lang ngresikono sandangan iro, lan ngedohono doso (nyembah
berholo), lan ojo murih wewales kang luwih akeh, lan sabaro kerono ngelakoni

perintah pengeran iro.” (QS. Al Mudatsir : 1-7)

Jamaah Jum’ah ingkang dipun mulyaaken Alloh.

Saking pambuko surat puniko dados pratondo saking kerosulan Nabi
Muhammad kanthi perintah maringi indzar (pepeling). Ing akhir surat Alloh
nutup kanthi perintah sabar (fashbir). Ingkang nami indzar inggih puniko
perintah amar makruf nahi munkar. Milo, saking puniko nunjuaken bilih sak
sampunipun negakaken amar ma'ruf nahi munkar Kkedahipun sabar lan

nyerahaken sedoyo dateng Alloh SWT ingkang nentoaken.

